
30 sentyabr 2021-ci il, cümə axşamı2
Azərbaycan Prezidenti İlham Əliyev 
Gürcüstanın Baş naziri ilə görüşüb 

(əvvəli 1-ci səhifədə)

Əlbəttə ki, biz bu gün neft və qaz, 
elektrik enerjisi, nəqliyyat sahələri kimi 
əməkdaşlığımızın  ənənəvi sahələri 
haqqında da danışacağıq. Bunlar 
artıq həyata keçirilmiş layihələrdir və 
indi biz bu layihələrin faydasını gö-
rürük. Bu, bizim ölkələrimiz arasında 
əməkdaşlığın çox xüsusi formatını 
yaradıb. Çünki bu layihələr təkcə bizim 
ölkələrimiz üçün deyil, Avrasiya regio-
nunda bir çox ölkələr üçün əhəmiyyət 
kəsb edir. Əminəm ki, bugünkü səfər 
əməkdaşlığımıza yeni təkan verəcək. 

Dəvətimi qəbul edib ölkəmizə səfərə 
gəldiyiniz üçün sizə minnətdarlığımı 
bildirmək istəyirəm. Bir daha xoş 
gəlmisiniz!

Baş nazir İrakli Qaribaşvili dedi: 
– Cənab Prezident, bizi dəvət 

etdiyinizə görə Sizə təşəkkür edirəm. 
Burada, Bakıda olmaqdan böyük 
məmnuniyyət hissi keçirirəm. Səmimi 
qəbula və qonaqpərvərliyinizə görə çox 
sağ olun. Bu, mükəmməl olan ikitərəfli 
əlaqələrimiz barədə danışmaq üçün 
böyük imkandır. Qeyd etdiyiniz kimi, biz 
dost, qardaşıq. Bu gün biz, həmçinin 
iqtisadi komissiyanın 8-ci iclasını 
keçirəcəyik və inkişafda olan ikitərəfli 
əlaqələrimizi müzakirə edəcəyik.

Gürcüstan sözsüz ki, siyasi, iqtisa-
di, mədəni və digər sahələrdə ikitərəfli 
əlaqələrimizin güclənməsində maraqlı-
dır. Biz, həmçinin regionda sülh və sa-
bitliyin olmasında maraqlıyıq. Bu, güclü 
iqtisadi inkişafın təməli olacaq. 

Bu, mənim bu il Azərbaycana artıq 
ikinci səfərimdir. Cənab Prezident, qeyd 
etdiyiniz kimi, biz dəfələrlə telefonla 
danışmışıq. Əminəm ki, bu gün biz 
gələcəyimizlə bağlı bir çox məsələləri 
müzakirə edəcəyik. Əminəm ki, bu, 
daha bir səmərəli görüş olacaq. Mən bir 
daha Sizə təşəkkür edirəm!

* * *

Sonra Azərbaycan Prezidenti İlham 
Əliyev və Gürcüstanın Baş naziri İrakli 
Qaribaşvili işçi nahar etdilər.

AZƏRTAC

2021/2022-ci tədris ilində Azərbaycan  
Respublikasının ali məktəblərinə daxil olmuş tələbələrə 

Prezident təqaüdünün verilməsi haqqında
Azərbaycan Respublikası Prezidentinin Sərəncamı

Azərbaycan Respublikası Konstitusi-
yasının 109-cu maddəsinin 32-ci bəndini 
rəhbər tutaraq və Azərbaycan Respubli-
kası Prezidentinin “Azərbaycan Res-
publikasının ali məktəb tələbələri üçün 
Prezident təqaüdünün təsis edilməsi 
haqqında” 2001-ci il 3 sentyabr tarixli 
564 nömrəli Fərmanına uyğun olaraq 
qərara alıram:

1. 2021/2022-ci tədris ilində tələbə 
qəbulu imtahanlarında ixtisas qrupları 
üzrə ən yüksək nəticələr göstərmiş 
və Azərbaycan Respublikasının ali 
məktəblərinə daxil olmuş aşağıdakı 
tələbələrə Prezident təqaüdü verilsin:

Abdullayev Anar Yaşar oğlu
Abdullayev Camal Əhməd oğlu
Abdullazadə Nigar Qabil qızı
Ağarzayeva Tamara Mehran qızı
Ağayev Tamerlan Rizvan oğlu
Ağayeva Əsmər Osman qızı
Allahverdiyeva Aynur Rauf qızı
Allahverdiyeva Türkan Musa qızı
Alməmmədli Aydan Faiq qızı
Aslanova Rübabə Kamran qızı
Bağırova Gülay Elşad qızı
Baxşalıyev Ramin Amil oğlu
Baxşəliyev Eldar Fətəli oğlu
Bayramov Elçin İlqar oğlu
Bəbişli Cavad Ümüdvar oğlu
Bədəlov Əflan Aslan oğlu
Bəşirov Fətulla Vaqif oğlu
Cabbarzadə Sevinc Zeynal qızı
Camaləddinli Cəmşid Mürşüd oğlu
Cəfərli Aysel Eynur qızı
Cəfərova Nərgiz Zaur qızı
Çələbiyev Nazim Eldəniz oğlu
Dürüskari Fatimə Rzayevna
Əfəndiyev Kamil Nazim oğlu
Əhmədzadə Fatimə İxtiyar qızı
Əliyev Əlehsan Rövşənoviç
Əliyev Mirmahmud İsmayıl oğlu

Əliyev Murad Elçin oğlu
Əliyeva Elvina İlqar qızı
Əliyoldaşov Gülbala Əliyoldaş oğlu
Əmirova Şəbnəm Zöhrab qızı
Ənsərli Cahan Akif qızı
Əsədov İsmayıl Abbas oğlu
Fərziyeva Esmira Natiq qızı
Hacıyeva Sevin Eldar qızı
Heydərova Elanə Arif qızı
Həmzalı Nəzrin Elçin qızı
Həsənli Oğuz Malik oğlu
Həsənov İlham Babək oğlu
Həşimzadə Həmid Ramin oğlu
Hümmətova Aysu Razim qızı
Hüseynov Hüseynəli Surxay oğlu
Hüseynov Şamşur Şahmar oğlu
Hüseynzadə Aysun Eldar qızı
Xəlilli Murad Çingiz oğlu
İbrahimxəlilov Yaşar Təmraz oğlu
İbrahimova Mədinə Eldəniz qızı
İsgəndərli Nərmin Şahin qızı
İsmayılova Nuridə Qüdrət qızı
Kazımov Ayxan Seymur oğlu
Kərimli Fidan Vasif qızı
Kərimova Maya Ramin qızı
Qasımov Səmral Seymur oğlu
Qasımova Röya Anar qızı
Qebedova Billurə Elnur qızı
Quliyev Cəfər Qafar oğlu
Quliyev Fuad Anar oğlu
Quliyev Rüfət Vüqar oğlu
Quliyev Şamil Orxan oğlu
Qulizadə Nərmin Əli qızı
Qurbanlı Qənirə Akif qızı
Qurbanzadə Məhəmməd  

Fəxrəddin oğlu
Mahmudzadə Zəhra Əli qızı
Mansırlı Ayşə Ələddin qızı
Mehdizadə Cavidan Azər oğlu
Məhərrəmli İsa Yusif oğlu
Məhərrəmli Şahid Rövşən oğlu
Məhərrəmova Aygün Allahverdi qızı

Məmmədli İsmayıl İbrahim oğlu
Məmmədli Məmməd Fuad oğlu
Məmmədov Mirsaleh Mircəlal oğlu
Məmmədova Arzu Ramil qızı
Məmmədova Gülcan Araz qızı
Məmmədova Jalə Müşviq qızı
Məmmədova Nəzrin Vüqar qızı
Məmmədova Vətən Mütəllim qızı
Məsmalıyev Sərcan Şahin oğlu
Mirzəyev Vüqar İlqar oğlu
Muradlı Kamil Anar oğlu
Murtuzov Ruslan Abbas oğlu
Mustafayev Anar Zahidoviç
Mustafayev Kamran Teymur oğlu
Nəsibova Yasəmən Həsənəli qızı
Nəzərova Gülay Müslüm qızı
Novruzova İlhamə Natiq qızı
Nuriyeva Lalə Tahir qızı
Nurkişiyev Aydın Aqil oğlu
Pirizadə Nurlan Müşfiq oğlu
Rəşidova Türanə Oruc qızı
Rüstəmli Aysu Seymur qızı
Sadıqova Zümrüd Fərman qızı
Sevdimli Jalə Ceyhun qızı
Sultanov Rəvan Nüsrət oğlu
Süleymanova Ləman Elman qızı
Şamilzadə Günay Ruslan qızı
Şəfiyev Əbil Üzeyir oğlu
Vahablı Əkbər Mahir oğlu
Yusifova Cəmilə Mahir qızı
Yusifova Nigar Əhməd qızı
Yüzbəyova Aytac Romik qızı
Zeynallı Ülviyyə Üzeyir qızı
Zeynallı Zeybə Rəfail qızı.
2. Azərbaycan Respublikasının 

Nazirlər Kabineti bu Sərəncamdan irəli 
gələn məsələləri həll etsin.

İlham ƏLİYEV 
Azərbaycan Respublikasının 

Prezidenti
Bakı şəhəri, 29 sentyabr 2021-ci il

Azərbaycanın və Gürcüstanın Baş nazirlərinin 
sədrliyi ilə Bakıda iki ölkə arasında İqtisadi 

Əməkdaşlıq üzrə Birgə Hökumətlərarası 
Komissiyanın 8-ci iclası keçirilib 

Sentyabrın 29-da Bakıda Azərbaycan Respublikasının Baş 
naziri Əli Əsədovun və Gürcüstanın Baş naziri İrakli Qaribaşvilinin 
sədrliyi ilə Azərbaycan Respublikası ilə Gürcüstan arasında İqtisadi 
Əməkdaşlıq üzrə Birgə Hökumətlərarası Komissiyanın 8-ci iclası 
keçirilib. 

AZƏRTAC xəbər verir ki, görüşdə 
çıxış edən Baş nazir Əli Əsədov 
Gürcüstanın Baş nazirinin qısa zaman 
kəsiyində Azərbaycana ikinci dəfə səfər 
etdiyini bildirərək bunu iki ölkə arasın-
dakı əlaqələrin yüksək səviyyəsinin 
göstəricisi kimi səciyyələndirib. 

Azərbaycan və Gürcüstan xalqla-
rının əsrlər boyu dostluq və mehriban 
qonşuluq şəraitində yaşadıqları vur-
ğulanıb. Müstəqillik dövründə qar-
şılıqlı etimad və dəstəyə əsaslanan 
ikitərəfli münasibətlərin uğurla inkişaf 
edərək strateji tərəfdaşlıq səviyyəsinə 
yüksəldiyi məmnunluqla qeyd olunub. 

İki ölkə arasında fəal siyasi dialoqun 
aparıldığı, Azərbaycanın və Gürcüstanın 
beynəlxalq təşkilatlar çərçivəsində bir-
birini dəstəklədikləri vurğulanıb.

İkitərəfli əlaqələrin müxtəlif 
sahələrdə – xüsusən iqtisadi-ticari, 
enerji, nəqliyyat, tranzit, investisiya və 
humanitar sahələrdə uğurlu inkişafından 
məmnunluq ifadə edilib. 

Pandemiyanın mənfi təsirinə bax-
mayaraq, cari ilin 8 ayında ticarət 
dövriyyəsinin 41 faiz artdığı diqqətə 
çatdırılıb. Azərbaycanın Gürcüsta-
nın ən iri ticarət tərəfdaşlarından biri, 
həmçinin Gürcüstan iqtisadiyyatına ən 
çox sərmayə yatıran ölkə olduğu xüsusi 
vurğulanıb.  

Enerji sahəsində əməkdaşlığın 
səviyyəsi yüksək qiymətləndirilərək 
iki ölkənin birgə həyata keçirdiyi 
layihələrin bölgədə sülhün və sabit-
liyin möhkəmlənməsinə xidmət etdi-
yi diqqətə çatdırılıb. Bildirilib ki, bu 
layihələr Cənubi Qafqazın transforma-
siyasında mühüm rol oynayıb, bölgənin 

enerji xəritəsini dəyişib. Cənub Qaz 
Dəhlizi layihəsinin uğurla icra edil-
diyi bildirilərək bu layihənin həm 
Azərbaycanın, həm də Gürcüstanın 
rifahı və inkişafı üçün böyük əhəmiyyət 
daşıdığı qeyd olunub.

İki ölkə arasında nəqliyyat və 
tranzit sahəsində qarşılıqlı faydalı 
əməkdaşlığın əhəmiyyətindən danışılıb. 
Hətta pandemiya şəraitində nəqliyyat və 
tranzit dəhlizlərinin fasiləsiz fəaliyyətini 
təmin etmək üçün bütün lazımi 
tədbirlərin görüldüyü diqqətə çatdırılıb. 
Bunun nəticəsi olaraq cari ilin 8 ayında 
Bakı-Tbilisi-Qars dəmir yolu xətti ilə 
daşınan yüklərin həcmində artım olduğu 
bildirilib. 

Baş nazir Azərbaycan torpaqlarının 
işğaldan azad edilməsi ilə yaranan yeni 
geosiyasi və geoiqtisadi reallıq barədə 
söhbət açaraq regionda nəqliyyat-
kommunikasiya sisteminin bərpasının 
böyük perspektivlər vəd etdiyini və bü-
tün bölgə ölkələri üçün faydalı olacağını 
vurğulayıb, o cümlədən xüsusi olaraq 
Zəngəzur dəhlizini qeyd edib.

Gürcüstanın Baş naziri İrakli Qari-
başvili ölkəsinin Azərbaycanla strateji 
tərəfdaşlığa böyük əhəmiyyət verdi-
yini, dostluq münasibətlərini daha da 
gücləndirmək niyyətində olduğunu 
diqqətə çatdırıb.

Azərbaycan və Gürcüstan tərəfindən 
uğurla həyata keçirilən birgə layihələrin 
əhəmiyyəti vurğulanıb. Bildirilib ki, 
Gürcüstan bütün istiqamətlərdə 
Azərbaycanla əməkdaşlığı daha da 
genişləndirməkdə maraqlıdır. İrakli 
Qaribaşvili Azərbaycanın investisiya 
sahəsində Gürcüstanda lider olduğunu 

qeyd edib. O, pandemiya dövründə 
Azərbaycanın Gürcüstana dəstəyini 
xüsusi vurğulayıb.    

İclasda gündəlikdə duran məsələlərə 
dair məruzələr dinlənilib, geniş  fikir 

mübadiləsi aparılıb. Həmçinin iki 
ölkə arasında müxtəlif sahələrdə, o 
cümlədən informasiya texnologiya-
ları, kənd təsərrüfatı, mədəniyyət, 
təhsil və turizm sahələrində ikitərəfli 
əməkdaşlığın perspektivləri geniş 
müzakirə edilib.

Sonda Azərbaycan Respublikası ilə 
Gürcüstan arasında 

-  İqtisadi Əməkdaşlıq üzrə Birgə 
Hökumətlərarası Komissiyanın 8-ci 
iclasının Protokolu;

- “Azərbaycan Respublikası 
Hökuməti ilə Gürcüstan Hökuməti ara-
sında Azərbaycan Respublikası və Gür-
cüstan arasında dövlət sərhəd buraxılış 
məntəqələri haqqında Saziş”;

- “Azərbaycan Respublikası 
Hökuməti ilə Gürcüstan Hökuməti 
arasında standartlaşdırma, metrologi-
ya və uyğunluğun qiymətləndirilməsi 
sahəsində əməkdaşlıq haqqında Saziş”;

- “Azərbaycan Respublikasının 
Mədəniyyət Nazirliyi ilə Gürcüstanın 
Mədəniyyət, İdman və Gənclər Nazir-
liyi arasında 2021-2024-cü illər üçün 
mədəniyyət sahəsində əməkdaşlıq 
haqqında Proqram”;

- “Azərbaycanda İxracın və İnves-
tisiyaların Təşviqi Fondu (AZPROMO) 
ilə LEPL “Enterprise Georgia” Agentliyi 
arasında Anlaşma Memorandumu”;

- “Azərbaycan Respublikasının 
Kiçik və Orta Biznesin İnkişafı Agentliyi 
(KOBİA) ilə LEPL “Enterprise Georgia” 
Agentliyi arasında Anlaşma Memoran-
dumu” imzalanıb.

 Azərbaycan Respublikası Nazirlər Kabinetinin Qərarı
№ 278               Bakı şəhəri, 23 sentyabr 2021-ci il

“Mülki hava gəmiləri ilə daşınan yük və poçt 
göndərişlərinin təhlükəsizliyinin təmin edilməsi 
Qaydası”nın təsdiq edilməsi barədə

“Aviasiya təhlükəsizliyi üzrə Dövlət Proqramı”nın və 
“Aviasiya təhlükəsizliyinin təmin edilməsi Qaydaları”nın təsdiq 
edilməsi haqqında” Azərbaycan Respublikası Prezidentinin 
2012-ci il 24 aprel tarixli 613 nömrəli Fərmanında dəyişiklik 
edilməsi barədə” Azərbaycan Respublikası Prezidentinin 

2020-ci il 17 avqust tarixli 1139 nömrəli Fərmanının 2.6-cı 
bəndinin icrasını təmin etmək məqsədilə Azərbaycan Respub-
likasının Nazirlər Kabineti qərara alır:

“Mülki hava gəmiləri ilə daşınan yük və poçt 
göndərişlərinin təhlükəsizliyinin təmin edilməsi Qaydası” 
təsdiq edilsin (əlavə olunur).

Əli ƏSƏDOV 
Azərbaycan Respublikasının Baş naziri

Heydər Əliyev Beynəlxalq Aeroportunda 
qarşılanma və yolasalma

Gürcüstanın Baş naziri İrakli Qari-
başvili sentyabrın 29-da Azərbaycan 
Respublikasına səfərə gəlib.

AZƏRTAC xəbər verir ki, hər iki 
ölkənin dövlət bayraqlarının dalğalandığı 
Heydər Əliyev Beynəlxalq Aeroportunda 
Gürcüstanın Baş nazirinin şərəfinə fəxri 
qarovul dəstəsi düzülmüşdü.

Gürcüstanın Baş naziri İrakli Qari-
başvilini hava limanında Azərbaycanın 
Baş nazirinin müavini Əli Əhmədov, xa-
rici işlər nazirinin müavini Xələf Xələfov 
və digər rəsmi şəxslər qarşıladılar.

* * *
Gürcüstanın Baş naziri İrakli Qari-

başvilinin Azərbaycan Respublikasına 
səfəri sentyabrın 29-da başa çatıb.

